
                                                                                       Тұрақты комиссияның    
                     
                                                         2020 жылғы 14 қазандағы
                                                                                       қаулысы
Заңдылық, құқық тәртібі және қоғаммен 

жұмыс жасау мәселелері жөніндегі тұрақты 

комиссияның «Нұр-Сұлтан қалалық Қорғаныс 
істері жөніндегі департаментінің Қазақстан 

Республикасының Қарулы Күштеріне 

жастарды шақыруды ұйымдастыру 

жөніндегі жұмысы туралы» 2019 жылғы 

4 қазандағы қаулысының орындалу 
барысы туралы
Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы (бұдан әрі – тұрақты комиссия) «Нұр-Сұлтан қалалық Қорғаныс істері жөніндегі департаментінің Қазақстан Республикасының Қарулы Күштеріне жастарды шақыруды ұйымдастыру жөніндегі жұмысы туралы» 2019 жылғы 4 қазандағы қаулысының орындалу барысы туралы ақпаратты тыңдап әрі талқылағаннан кейін, «Нұр-Сұлтан қалалық Қорғаныс істері жөніндегі департаменті» РММ (бұдан әрі – Департамент) жергілікті атқарушы органмен бірлесіп, тұрақты комиссияның қаулысының ұсынымдарын орындау бойынша іс-шаралар өткізгенін атап өтті. 

Департамент Нұр-Сұлтан қаласының әкімдігімен бірлесіп әскерге шақыру негізінде Қарулы Күштердің, басқа да әскерлер мен әскери құрамалардың жеке құрамын қабылдау жұмыстарын жалғастыруда.

Тұрақты негізде шақыру жасындағы азаматтар арасында түсіндіру жұмыстары жүргізіледі. Әлеуметтік желілерде және әртүрлі республикалық сайттарда белсенді үгіт-насихат жұмыстары жүргізілуде, әскери-патриоттық тақырыптағы баннерлер ілінуде.

Имидждік бейнеролик түріндегі жоба жүзеге асырылды, бейнеролик қаланың 2 LED экрандарында және WhatsApp мессенджерінде жарияланды.

Азаматтарды әскери қызметке шақыруды өткізу үшін құрылған шақыру комиссиялары бекітілген кестеге сәйкес жұмыс істеді, шақыру комиссияларының отырыстары өткізілді. 

 2020 жылы мерзімді әскери қызметке шақыру кезеңінде медицина қызметкерлері 30142 әскерге шақырылушыларды сапалы медициналық тексеруден өткізді. Әскери қызметке жарамды деп танылғандар саны 
1157 құрады, 1751 – мерзімді әскери қызметшілер сәл шектеумен жарамды, 
131 – әскери қызметке жарамсыз деп танылды.

Нұр-Сұлтан қаласының Жергілікті полиция қызметінің қызметкерлерімен бірге әскери қызметке шақырудан жалтарушыларды іздеу бойынша жоғары сапалы жұмыс жүргізілді.

Экстремистік, деструктивті және дәстүрлі емес діни ағымдардың жақтаушыларын әскери қызметке шақыруды болғызбау бойынша жұмыс үйлестірілді.

Мемлекеттік мекемелердің кадр қызметтерін азаматтарды жұмысқа қабылдау кезінде әскери қызметке тіркеу туралы талап тұрғысынан заңнама талаптарына сәйкестігін тексеру жұмыстары күшейтілді.

Қабылданған кешенді шаралардың және аумақтық органдармен және жергілікті атқарушы органмен тығыз өзара әрекеттесудің нәтижесінде Департамент азаматтарды әскери қызметке шақыру жөніндегі тапсырысты  орындады.

Нұр-Сұлтан қаласы әкімдігінің Азаматтық қорғаныс орталығымен 
Әскери міндеттілерді ескерту және іздеу үшін Департаментке төрт автокөлік пен бір автобус тегін берілді.  

Шақырылуды ұйымдастыру және мерзімді әскери қызметшілерді әскери есепке алу үшін қосымша 28 адам бөлінді.

Әскерге шақырылушылар командаларын құру және жөнелту кезінде күніне үш рет тамақтану ұйымдастырылды.

Қалалық жиналыс пункті үшін жергілікті бюджеттен сапқа тұру алаңын жабдықтауға, флагшток пен саппен жүруге, ғимарат ішіне және сыртынан бейнебақылау орнатуға және техникалық қызмет көрсетуге, әскери бөлім өкілдеріне арналған кеңселерге, казармаға, 52 адамға арналған, әскерге шақырылушылармен жеке сұхбаттасуға арналған сабақтарға 9 миллион теңге бөлінді және шаштаразға арналған бөлме ұйымдастырылды.

Департамент негізінде «ФРОНТ-ОФИС» ашу үшін өтінімдерге сәйкес жиынтықта моноблоктар сатып алынды.

«Есіл» ауданының шақыру кеңсесі үшін жиһаз сатып алынып, медициналық құралдар берілді және «Байқоңыр» ауданына  
20 бірлік әскери есеп қызметкерлері бөлінді.

«Нұр-Сұлтан қаласының Активтер және мемлекеттік сатып алу басқармасы» мемлекеттік мекемесі Нұр-Сұлтан қаласы, Ш. Иманбаев
көшесі, 16, мекенжайы бойынша орналасқан жалпы ауданы 2 746,1 ш.м.тұрғын емес үй-жайды департамент балансына берді. 

«Жас сарбаз» әскери-патриоттық қозғалысын жүзеге асыру мақсатында Нұр-Сұлтан қаласы әкімдігінің «Астана жастары» КММ Жастар ресурстық орталығына жергілікті бюджеттен 2019 жылы 6 250 000,00 теңге, ал 
2020 жылы 8 928 571,43 теңге бөлінді.

Сонымен бірге қалалық мәслихаттың тұрақты комиссиясы  Қазақстан Республикасының Қарулы Күштері қатарына жастарды қабылдауды ұйымдастыру бойынша тұрақты комиссияның ұсынымдары толық орындалуды талап ететіндігін атап өтеді.

Қала әкімдігі қолданыстағы қалалық қабылдау пунктінің ғимаратын Қазақстан Республикасы Үкіметінің 2012 жылғы 15 мамырдағы 
№ 620 «Қазақстан Республикасы азаматтарының әскери қызметке шақырылуын ұйымдастыру және өткізу қағидалары» талаптарына сәйкес келтіру бойынша шараларды толыққанды қабылдаған жоқ.

«Байқоңыр», «Есіл», «Сарыарқа» әскерге шақыру орталықтары үшін жеке ғимараттарды коммуналдық меншіктен беру мүмкіндігі туралы мәселе зерттелген жоқ. 

Әскери міндеттен жалтарған әскери міндеттілерді іздестіру шараларын жүргізу үшін бөлінген көлік құралдарының саны мен бөлінген отынның лимитін көбейту мәселесі толық шешілмеген.
Автокөлік құралдарының жеткіліксіз болуына байланысты шақырылушыларды ескертуге жібермеуіне байланысты оларды шақыру комиссиясынан заңсыз жалтару мүмкіндігі жасалады. Қазақстан Республикасы Ұлттық қауіпсіздік комитеті Шекара қызметі және Қазақстан Республикасы Ұлттық ұланы өкілдерінің құрамға оқуға қабылдау мен іріктеуге уақытылы жіберу кестесі сақталмаған.
Шақыру медициналық комиссияларының өткізу қабілеті медициналық мамандардың және өңірлік шақыру комиссияларының құрамындағы орта медициналық персоналдың жетіспеуіне байланысты азайды.

«Байқоңыр» және «Есіл» аудандарында жеке медициналық комиссиялар құрылған жоқ.

Әскерге шақырылушылардың көптігінің жалған мекенжайларда тіркелуіне байланысты шақыру комиссиясына хабарлау кезінде қиындықтар туындайды.

Жоғарыда баяндалғанды ескере келе, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы ҚАУЛЫ ЕТЕДІ:

1. «Нұр-Сұлтан қалалық Қорғаныс істері жөніндегі департаментінің Қазақстан Республикасының Қарулы Күштеріне жастарды шақыруды ұйымдастыру жөніндегі жұмысы туралы» 2019 жылғы 4 қазандағы қаулысының орындалу барысы туралы «Нұр-Сұлтан қалалық Қорғаныс істері жөніндегі департаментінің» ақпараты назарға алынсын.
2. Нұр-Сұлтан қаласының әкімдігіне:

- Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы 
«Нұр-Сұлтан қалалық Қорғаныс істері жөніндегі департаментінің Қазақстан Республикасының Қарулы Күштеріне жастарды шақыруды ұйымдастыру жөніндегі жұмысы туралы» 2019 жылғы 4 қазандағы қаулысының ұсыныстарын толығымен орындау бойынша шаралар қабылдау;

- қалалық жиын пунктінің қолданыстағы ғимаратын Қазақстан Республикасы Үкіметінің 2012 жылғы 15 мамырдағы № 620 «Қазақстан Республикасы азаматтарының әскери қызметке шақырылуын ұйымдастыру және өткізу қағидалары» талаптарына сәйкес келтіру бойынша шаралар қабылдау;

- Байқоңыр», «Есіл», «Сарыарқа» әскерге шақыру орталықтары үшін жеке ғимараттарды коммуналдық меншіктен беру туралы мәселені шешу;

- аудандық шақыру медициналық комиссияларының медициналық мамандарымен және орта медициналық персоналмен қамтамасыз ету мәселесін зерделеу; 

- әскери борышын өтеуден жалтарып жүрген әскери қызметшілерге қатысты іздестіру іс-шараларын жүргізу үшін автомобильдер санын және бөлінген отынның лимитін көбейтуге жергілікті бюджеттен қаражат бөлу туралы мәселені қарастыру;
- азаматтарды әскери қызметке шақыруды және әскерге шақырылушылардың әскери есебін жүргізуді сапалы ұйымдастырғаны үшін қажетті медициналық жабдықтармен, көлікпен, ұйымдастыру техникасымен, көрнекі үгіт-насихатпен уақтылы қамтамасыз ету; 

- «Нұр-Сұлтан қалалық Қорғаныс істері жөніндегі департаменті» РММ бірлесе отырып, бар проблемаларды шешу жолдарын анықтау және олар бойынша шаралар қабылдау мен азаматтарды әскери қызметке шақыруды ұйымдастыру және мерзімді әскери қызметшілердің әскери есебін жүргізу ұсынылсын.

3. «Нұр-Сұлтан қалалық Қорғаныс істері жөніндегі департаменті» РММ:
- әлеуметтік желілерде және әртүрлі республикалық сайттарда әскери-патриоттық тақырыптармен үгіт-насихат жұмыстарын күшейту;

- әскери бөлімдер өкілдерінің құрамға іріктеу үшін шақырылушыларды уақтылы ұсынуы үшін әскерге шақыру жасына дейінгі жастағы азаматтар арасында тұрақты түрде түсіндіру жұмыстарын жүргізу;

- азаматтарды жұмысқа қабылдау кезінде әскери есепке қоюды есепке алу талабы тұрғысынан мемлекеттік мекемелердің кадр қызметтерін заңнамаға сәйкестігін тексеру бойынша жұмыстарды күшейту ұсынылсын.
4. «Нұр-Сұлтан қаласы әкімінің аппараты» ММ жұмылдыру дайындығы және аумақтық қорғаныс бөліміне жастарды Қазақстан Республикасының Қарулы Күштеріне  жастарды шақыруды ұйымдастыру үшін көлік бөлу туралы ақпарат беру ұсынылсын.

5. Осы қаулының орындалуын бақылау Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясына жүктелсін.
Нұр-Сұлтан қаласы мәслихатының 

заңдылық, құқық тәртібі және қоғаммен 

жұмыс жасау мәселелері жөніндегі тұрақты 
комиссиясының төрағасы 

